Гуырдзыстоны органон закъон  
Референдумы тыххæй  
(2024 азы 1 мартъийы уавæрæй)
Гуырдзыстоны 2002 азы 19 ноябры органон закъон  №1746 – ссм I, №29, 26.11.2002 аз., ст.132
Сæр I. Иумæйаг уагæвæрдтæ  
    Статья 1. Референдум  
1. Референдум у иумæйаг-адæмон æрфарст хъæлæсдæттынæй, сæрмагондæй нысаниуæгон паддзахадон фарстаты фæстагмæ аскъуыддзаг кæнынæн.  
2. Референдум адæмы тыхбары сæххæст кæныны иуæй-иу форма у, кæцы ифтонггонд у  Гуырдзыстоны Конституцийæ æмæ ацы закъонæй.  
3. Референдум уагъд цæуы Гуырдзыстоны æнæхъæн территорийыл. 
4. Референдум уагъд цæуы æппæтон, æмбарадон æмæ фæндондзинады комкоммæ равдысты нысанæй сусæг хъæлæсдæттынæй.  
5. Æмбæстæгтæ референдумы хайад исынц æвæрцонæй æмæ сæхæдæг. Референдумы алы хайадисæгæн ис иу хъæлæс.  
6. Референдумы хайад исын сæрибар у, æмбæстæгты фæндондзинады равдисыны тыххæй контроль кæнын æнæруадзгæ у.    
7. Референдум цæттæ цæуы æмæ уагъд цæуы æргомæй æмæ æхсæнадонæй.  
    Статья 2. Референдумы хайадисджытæ   
1. Референдумы хайадисыны бар ис Гуырдзыстоны æмбæстагæн, кæцыйыл референдумы ауадзыны бонæн сæххæстис 18 азы, æнæравзаргæйæ рассæйы, цармы хуызы, æвзаджы, æрды, религийы, политикон æмæ æндæр цæстæнгасты, национ, этникон æмæ социалон æмбæлонады, равзæрды, мулкон æмæ хуындадон уавæры, цæрæн бынаты.   
2. Референдумы хайадисыны бар нæй æмбæстагæн, кæцы: 
а) тæрхондоны уынаффæйæ банымад у фарсхæцынады райсæгыл æмæ хуыссы æмбæлон стационарон медицинон уагдоны;  
б) тæрхондоны тæрхонæй сæрмагондæй уæззау фыдракæндæн уæвы æфхæрды æххæстгæнæн уагдоны.  
Гуырдзыстоны 2010 азы 9 мартъийы органон закъон №2722 – ссм I, №12, 24.03.2010 аз., ст.43
Гуырдзыстоны 2015 азы 20 мартъийы органон закъон №3403 – веб-фарс, 31.03.2015 аз.
Гуырдзыстоны 2018 азы 21 ივლისის органон закъон №3267 – веб-фарс, 13.08.2018 аз.
    Статья 3. Референдумы фарстатæ  
1. Референдум гæнæн ис уагъд æрцæуа сæрмагондæй нысаниуæгон паддзахадон фарстатыл, се ‘хсæн, Гуырдзыстоны закъæттæй, æхсæнадæмон бадзырдты æмæ фидыдтæй æркастгонд æппæты сæйрагдæр фарстаты æмæ принципты тыххæй.     
11. Референдум гæнæн ис афтæ-ма уагъд æрцæуа иумæйаг-паддзахадон фиддонты ног хуызы райсыны дæр, акцизы йеддæмæ, кæнæ иумæйаг-паддзахадон фиддоны хуызмæ гæсгæйæ уæвæг фадыгы уæлдæр арæны фæфылдæры нысанæй.   
2. Нæй гæнæн референдумы ауадзын:   
а) закъоны райсынæн кæнæ аивынæн;  
б) амнистийы кæнæ фæхатыры тыххæй;  
в) æхсæнадæмон бадзырды ратифицирады кæнæ денонсирады тыххæй;  
г) ахæм фарстайыл, кæцы æркаст цæуы адæймаджы сæйраг конституцион барты арæн​вæр​дæн.  
Гуырдзыстоны 2013 азы 6 сентябры органон закъон  №1018 – веб-фарс, 23.09.2013 аз.
Гуырдзыстоны 2018 азы 21 июлы органон закъон  №3267 – веб-фарс, 13.08.2018 аз.
    Статья 4. Референдумы ауагъд   
1. Гуырдзыстоны президент барджын у Гуырдзыстоны Парламенты, Гуырдзыстоны хицауа​ды кæнæ иуылкъаддæр 200 000 æвзарæджы домынæй снысан кæна референдум уый снысаны домыны райсынæй 30 боны дæргъы.   
11. Ацы закъоны 3-аг статьяйы 11 пунктæй æркастгонд цауты референдумы снысаны иници​рады бар ис æрмæст Гуырдзыстоны хицауадæн.

2. Референдумы ауадзын нæй гæнæн:    
а) Гуырдзыстоныл хотыхджын ныббырсты цауы;  
б) бæстæйы хæстон уавæры уæвыны рæстæджы;  
в) дзыллон змæстыты, æфсæддон фæфæлдæхты, хотыхджын растады, экологион катастро​фæйы æмæ эпидемийы рæстæджы кæнæ æндæр цауты, кæд паддзахадон хицауады органтæ цух сты конституцион барлæвæрдты нормалон сæххæст кæныны фадатæй.  
3. Æмхуызон фарстайыл референдумы снысан кæнын нæй гæнæн иу азы мидæг уыцы бонæй, кæд официалонæй рапарахат ис ацы фарстайыл ауагъд референдумы фæстиуджытæ.  
Гуырдзыстоны 2013  азы 6 сентябры органон закъон  №1018 – веб-фарс, 23.09.2013 аз.
Гуырдзыстоны 2018  азы 21 июлы органон закъон  №3267 – веб-фарс, 13.08.2018 аз.
    Статья 5. Референдумы æвзаг   
Гуырдзыстоны референдум цæттæ цæуы æмæ уагъд цæуы гуырдзиаг æвзагыл, фæлæ Абхазийы афтæ-ма абхазаг æвзагыл дæр.  
    Статья 6. Референдумы ауагъды материалон ифтонгад   
1. Референдумы ауагъды материалон ифтонгад æххæст цæуы Гуырдзыстоны паддзахадон бюджеты хардзыл.   
2. Муниципалитеты органтæ ифтонг кæнынц референдумы цæттæ кæнынæн æмæ ауадзынæн хъæугæ агъуыстыты, ифтонггарзты рахицæн æмæ бацæттæ кæныны.   
Гуырдзыстоны 2020  азы 15 июлы органон закъон  №6864 – веб-фарс, 28.07.2020 аз.
    Статья 7. Агитаци  
1. Æмбæстæгтæн, политикон партитæн, æмбæстæгты æхсæнадон иугæндтæн, инициативон къордтæн бар ис æнæкъуылымпыйæ ауадзой агитаци референдумы тыххæй, афтæ-ма референду​мыл рахæсгæ фарстайыл дæр.   
2. Референдумы кæнæ ууыл рахæсгæ фарстайы тыххæй агитацийы нæй гæнæн ауадзой референдумон къамисы уæнгтæ.  
3. Агитаци референдумы боны æнæруадзгæ у.  
    Статья 8. Æхсæнадон цæстæнгасы иртасыны организаци æмæ фæстиуджыты рапарахат кæнын   
1. Тобæгонд у референдумы боны хъæлæсдæттыны фæудмæ æхсæнадон цæстæнгасы сахуыр кæнын. Гæнæн ис раджы сæххæстгонд иртасæны фæстиуджыты рапарахат кæнын кæнæ комментари кæнын референдумы боны агъоммæ иу къуырийæ раздæр, кæд уыдонæн комкоммæ кæнæ фæрсагон бастдзинад ис референдумыл рахæсгæ фарстатимæ.  
Сæр I1.  Плебисцит  
Гуырдзыстоны 1996 азы 29 октябры закъон №460 – Парламенты бæрнад №27-28/4, 21.11.1996 аз., ф.52
    Статья 81. Плебисциты снысан кæнын æмæ ауадзыны фæтк  
1. Плебисцит у хъæлæсдæттынæй иумæйаг-адæмон æрфарст сæрмагондæй нысаниуæгон паддзахадон фарстатыл Гуырдзыстоны æвзарджыты кæнæ уыдон хайы цæстæнгасы бамбары​нæн.  
2. Плебисциты снысан кæны Гуырдзыстоны премьер-министр.  
3. Плебисциты фæстиуджытæ паддзахадон хицауады органтæн рекомендацион ахаст æвди​сынц.  
4. Плебисциты ауадзыныл хæлиу кæны ацы закъонæй сфидаргонд фæтктæ, ацы закъоны 4-æм статьяйы йеддæмæ.  
Гуырдзыстоны 1996  азы 29 октябры закъон №460 – Парламенты бæрнад №27-28/4, 21.11.1996 аз., ф.52

Гуырдзыстоны 2013  азы 6 сентябры органон закъон  №1018 – веб-фарс, 23.09.2013 аз.
Сæр II. Референдумы цæттæ кæнын æмæ снысан  
     Статья 9. Референдумы снысан кæнын   

1. Референдумы снысан кæны Гуырдзыстоны президент бардзырдæй, кæцы хъæугæ у Гуырдзыстоны премьер-министры æмкъухфыстæн, уыцы цауы йеддæмæ, кæд референдум нысангонд цæуы Гуырдзыстоны хицауады домынæй.  
2. Референдумы цæттæ кæны æмæ ауадзы Централон референдумон къамис.  
Гуырдзыстоны 2013  азы 6 сентябры органон закъон  №1018 – веб-фарс, 23.09.2013 аз.
Гуырдзыстоны 2018  азы 5 сентябры органон закъон  №3377 – веб-фарс, 21.09.2018 аз.
    Статья 10. Референдумы ауагъды инициативон къорд  
1. Кæд референдумы ауадзыны инициатива æвзарджытæм хауы, уæд арæзт цæуы инициати​вон къорд. Инициативон къорды номхыгъды бацамынд хъуамæ уа къорды алы уæнджы ном, мыггаг, цæрæн бынат æмæ контактон тилифоны номыр. Инициативон къорд референдумæн банхъаргæ фарста дырысæй æмæ конкретонæй хъуамæ бавдиса.   
2. Инициативон къорд Централон референдумон къамисæн фехъусын кæны курдиатæй, регистра​​цийы ауадза инициативон къорды рдыгæй референдумæн банхъаргæ фарста, фарстайы формулирад хъуамæ дырысгонд æрцæуа инициативон къордимæ баныхасæй.  
3. Централон референдумон къамис референдумæн банхъаргæ фарстайы æмæ инициативон къорды сконды ауадзы регистрацийы æмæ ай фæдыл официалон прессæйы рапарахат кæны информацийы æмæ инициативон къорды адрисы.
4. Референдумæн банхъаргæ фарста хаст цæуы æвзарджыты къухфыстыты сыфтæм.   
5. Регистрацийы æвдисæндар инициативон къордæн лæвæрд цæуы регистрацийы ауагъды фæдыл фехъусын кæнынæй иу мæймæ. Регистрацийы ауагъдыл нæйы зæгъын гæнæн ис, кæд хæлд цæуы ацы закъоны домæнтæ.  
6. Инициативон къордæн йæ бон у регистрацийы ауадзыныл нæйы райсынæй 5 боны æмгъуыдмæ бахъаст кæна уый æмбæлон районон (горæтон) тæрхондонмæ, кæцы 5 боны æмгъуыдмæ равзардзæн хъасты æмæ райсдзæн уынаффæ, кæцы гæнæн ис бахъастгонд æрцæуа закъондæттынадæй сфидаргонд фæткæй.  

Гуырдзыстоны 2005 азы 23 июны органон закъон  №1739 – ссмI, №36 , 11.07.2005 аз., ст. 226
Гуырдзыстоны 2017 азы 26 июлы органон закъон  №1277 – веб-фарс, 29.07.2017 аз.
    Статья 11. Къухфыстыты æмбырдкæныны фæтк æмæ æмгъуыдтæ  
1. Инициативон къорд къухфыстыты æмбырд кæнын райдайы регистрацийы æвдисæндары райсыны бонæй.    
2. Къухфыстытæ хъуамæ æмбырдгонд æрцæуой инициативон къордимæ баныхасæй  æмæ Централон референдумон къамисы рдыгæй сфидаргонд хуызæджы гæххæтты сыфыл. Алкæцы ахæм гæххæтты сыфыл йæ къух хъуамæ æрфысса иуылфылдæр 50 æмбæстаг, кæцытæ сæхæдæг хъуамæ ныффыссой ном, мыггаг, райгуырды аз, гоймаг бæлвырдгæнæн æвдисæндары номыр, адрис æмæ къухфысты датæ. Уæле фæнысангонд бæрæггæнæнтæй байдзаггонд алы гæххæтты сыфыл, йæ адрисы бацамындæй, йæ къух æрфыссы къухфыстыты æмбырдкæныныл дзуапдæт​тæг гоймаг æмæ уый къухфыст хъуамæ бæлвырдгонд уа нотариалон бюройы.     
Гуырдзыстоны 2020  азы 15 июлы органон закъон  №6864 – веб-фарс, 28.07.2020 аз.
    Статья 12. Къухфыстыты æмбырдкæныны фæстиуджыты равзарын  
1. Байдзаггонд къухфысты гæххæтты сыфтæ æрвыст цæуы инициативон къордмæ, кæцы бæлвырд кæны хатдзæгон бæрæггæнæнты къухфыстыты æмбырдкæныны фæстиуджыты тыххæй æмæ сæ æмбæстæгты къухфыст сыфтимæ арвиты Централон референдумон къамисæн регистра​цийы æвдисæндары райсыны бонæй иуылæрæгмæ æртæ мæймæ.   
2. Централон референдумон къамис бæлвырд кæны æрбацæугæ æрмæджыты æмæ кæд нымайы, цæмæй уыдон ныхмæ не сты ацы закъоны домæнтæн, уæд йæ хатдзæг æмæ инициативон къорды домæны референдумы ауагъды тыххæй бавдисдзæн президентæн æрмæджыты райсынæй иуылæрæгмæ иу мæймæ.  
3. Кæд сбæлвырд уыдзæн, цæмæй æмбæстаг дыууæхатт кæнæ фылдæрхатт йæ къух æрфыста курдиатыл референдумы ауагъды тыххæй, уæд уый алы къухфыст мæнгыл нымад æрцæудзæн.  
    Статья 13. Референдумы ауагъды домæнимæ баст уынаффæйы райсын   
1. Фарстайы референдумы тыххæй Централон референдумон къамис бавдисдзæн Гуырдзыстоны президентæн.

2. Референдумы ауагъды домæны тыххæй Гуырдзыстоны президент райсы иуæй-иу ахæм уынаффæйы:  
а) референдумы датæйы снысаны тыххæй;  
б) референдумы ауагъды домæныл мотивиргонд нæйы зæгъыны тыххæй.  
3. Референдумы снысаны тыххæй уынаффæ парахатгонд цæуы Гуырдзыстоны президенты бардзырдæй, референдумы снысаны тыххæй Гуырдзыстоны Парламенты/Гуырдзыстоны хицауа​ды домæны, афтæ-ма Гуырдзыстоны органон закъоны «Гуырдзыстоны æвзарæн Кодекс» 177-æм статьяйæ æркастгонд Гуырдзыстоны Централон референдумон къамисы хатдзæг райсынæй 30 боны дæргъы. Гуырдзыстоны президенты бардзырды хъæуы Гуырдзыстоны премьер-министры æмкъухфыст, уыцы цауы йеддæмæ, кæд референдум нысангонд цæуы Гуырдзыстоны хицауады домынæй.   
4. Референдумы ауагъды тыххæй бардзырды лæвæрд хъуамæ уа уый ауадзыны бон (датæ) æмæ референдумæн рахæсгæ фарстайы дырыс формулирад. Ацы бардзырдимæ цæрджыты базон​гæ кæнынц официалон прессæйæ æмæ дзыллон информацийы æндæр фæрæзтæй, бардзыр​ды мыхуыры рацыдæй иуылæрæгмæ 3 бонмæ. 

5. Референдумы датæйы снысаны тыххæй Гуырдзыстоны президенты бардзырды рапараха​тæй 7 боны æмгъуыдмæ Гуырдзыстоны хицауад райсы уынаффæ (скъуыддзаг) референдумы ауагъды ифтонгады тыххæй, кæцыйæ бæрæггонд цæуы финанскæнын æмæ референдумы ауагъдимæ баст æндæр фарстытæ.  

Гуырдзыстоны 2013  азы 6 сентябры органон закъон  №1018 – веб-фарс, 23.09.2013 аз.
Гуырдзыстоны 2018  азы 5 сентябры органон закъон  №3377 – веб-фарс, 21.09.2018 аз.
    Статья 14. Референдумы ауагъды æмгъуыдтæ  
1. Референдум уагъд цæуы иуылраздæр дыууæ мæймæ æмæ иуылæрæгмæ æхсæз мæймæ Гуырдзыстоны президенты рдыгæй референдумы ауагъды тыххæй уынаффæйы райсты бонæй.  
2. (Ист у – 06.09.2013, №1018).

Гуырдзыстоны 2013  азы 6 сентябры органон закъон  №1018 – веб-фарс, 23.09.2013 аз.
   Статья 15. Референдумы ауагъды фæдыл домæны ракурын  
Гуырдзыстоны Парламент, Гуырдзыстоны хицауад, инициативон къорд барлæвæрд у ракура йæ домæн референдумы ауагъды фæдыл Гуырдзыстоны президенты рдыгæй референ​думы снысаны тыххæй уынаффæйы райсынмæ.   
Гуырдзыстоны 2013 азы 6 сентябры органон закъон  №1018 – веб-фарс, 23.09.2013 аз.
Сæр III. Референдумы ауагъды фæтк  
    Статья 16. Референдумон къамистæ  
1. Референдумы бацæттæйы æмæ ауагъды ифтонг кæнынц:   
а) централон референдумон къамис; 
б) облæстон референдумон къамистæ;   
в) сыхон референдумон къамистæ.   
2. Централон референдумон къамисы æмæ облæстон референдумон къамисты хæсты æххæст кæнын бахæсгонд у æмбæлон Гуырдзыстоны централон æмæ облæстон æвзарæн къамистæн. Сыхон референдумон къамистæ арæзт цæуы Гуырдзыстоны органон закъонмæ «Гуырдзыстоны æвзарæн Кодекс» гæсгæйæ, сыхон æвзарæн къамисты сарæзтæн сфидаргонд фæткæй. Кæд референдумы ауагъды бон хауы иумæйаг æвзæрстыты ауагъды бонмæ, уæд сыхон референ​думон къамисты функцитæ бæхæсгонд цæуынц ацы æвзæрстытæн сарæзт сыхон æвзарæн къамистæн.    
3. Референдумон къамистæ сæ куыст уромынц референдумы фæстиуджыты расидынæй уайтагъд.  

    Статья 17. Инициативон къорды уæнгты хайадист референдумон къамисты куысты  
Кæд референдум снысангонд у æвзарджыты домæны бындурыл, уæд инициативон къордæн бар ис снысан кæна цæстдарæг алкæмæн кæнæ искæцы цæгон æвзарæн къамисы.  
    Статья 18. Политикон партиты æмæ æхсæнадон иугæндты хайадист референдумон къамисты 
Закъонæй сфидаргонд фæткæй регистрацигонд политикон партийæн æмæ æхсæнадон иугæндтæн бар ис снысан кæна иу цæстдарæг алкæмæн кæнæ искæцы цæгон референдон къамисы.  
    Статья 19. Референдумон къамисты барлæвæрд  
1. Централон референдумон къамис референдумы ауагъдмæ 40 бонæй раздæр дзыллон информацийы фæрæзтæй (пресса, телевизи, радио) парахат кæны уыцы облæстон референ​ду​м​он къамисты номхыгъды, кæцытæн бахæсгонд у æмбæлон территоритыл къухдариуæг кæной референдумы бацæттæйы æмæ ауадзыны.  
2. Референдумы бацæттæйы æмæ ауадзыны периоды Централон æвзарæн къамис:    
а) Гуырдзыстоны æнæхъæн территорийыл контроль кæны ацы закъоны дырыс æмæ æмхуызон сæххæст кæныны;  
б) къухдариуæг кæны референдумы бацæттæ кæнын æмæ ауадзынæн æмæ координаци кæны облæстон æвзарæн къамисты куыстæн; 

в) къамисты ‘хсæн адихтæ кæны референдумы ауадзынæн паддзахады рдыгæй рахицæнгонд суммæты, контроль кæны облæстон къамисты материалон-техникон ифтонгады;   
г) бæлвырд кæны референдумы бацæттæйы æмæ ауадзынæн хъæугæ документты формæйы æмæ нывæрыны фæткы;   
д) байхъусы паддзахадон, æхсæнадон-политикон организациты информацитæм референду​мы бацæттæйы æмæ ауагъдимæ баст фарстатыл;  
е) бæлвырд кæны референдумы фæстиуджыты Гуырдзыстоны масштабæй, рапарахат кæны референдумы фæстаг фæстиуджыты;  
ж) равзары хъастыты референдумон къамисты уынаффæйы æмæ архæйдтыты тыххæй, райсы фæстаг уынаффæты уыдон фæдыл.  
3. Облæстон æвзарæн къамис:  
а) контроль кæны æмбæлон территорийыл ацы закъоны дырыс æмæ æмхуызон сæххæсты;  
б) координаци кæны сыхон референдумон къамисты куыстæн;  
в) æххуыс кæны референдумон фарстайы равзарынæн облæстон æвзарæн къамисы архайдон территорийыл;  
г) байхъусы муниципалитеты æмбæлон органты, уагдæтты, организациты къухдариуæг​гæнджыты информацитæм референдумы бацæттæ кæнынимæ æмæ ауадзынимæ баст фарстатыл;   
д) сыхон референдумон къамисты рæстæгыл сифтонг кæндзæн референдумон бюллетентæй; 
е) бæлвырд кæны референдумы фæстиуджыты облæстон æвзарæн къамисы архайдон терри​то​рийыл;  
ж) равзары сыхон референдумон къамисты уынаффæтимæ баст фарстаты æмæ райсы аккаг уынаффæты.
4. Сыхон референдумон къамис:  
а) æмбæстæгтæн фехъусын кæны хъæлæсдæттыны хайадисджыты номхыгъдты, равзары курдиæтты номхыгъдты уæвæг æнæдырысты тыххæй æмæ скъуыддзаг кæны уыдонмæ æмбæлон ивындзинæдты бахæссыны фарстайы;  
б) (ист у);

в) (ист у) ;

г) ифтонг кæны хъæлæсдæттынæн хъæугæ агъуысты, къоппыты æмæ уатты цæттæ кæныны;  
д) референдумы боны организацийæн аразы хъæлæсдæттыны;  
е) хатдзæг аразы референдумон сыхы хъæлæсдæттыны фæстиуджытæн;  
ж) равзары курдиæтты æмæ хъæстыты референдумы бацæттæ кæныны æмæ хъæлæсдæттыны организацийы фарстатыл. Райсы уынаффæтæ уыдон тыххæй.     

Гуырдзыстоны 2020  азы 15 июлы органон закъон  №6864 – веб-фарс, 28.07.2020 аз.
    Статья 20. Референдумы ауадзæг референдумон сыхтæ  
1. Облæстон æвзарæн къамистæ референдуммæ гæсгæйæ иу мæйæ раздæр бынæттон пресса​йы рапарахат кæнынц æмбæлон территорийыл сарæзт референдумон сыхты номхыгъды арæнты, сыхон референдумон къамисты бынаты æмæ хъæлæсдæттыны бынæтты бацамындæй.   
2. Облæстон æвзарæн къамистæ æнæмæнгдзинады цауы ивынц арæнты референдумон сыхты ‘хсæн кæнæ аразынц ног сыхты æмæ сыхон референдумон къамисты.   
    Статья 21. Референдумы хайадисджыты номхыгъдтæ  
1. Референдумы ауадзынæн пайдагонд цæуы Гуырдзыстоны органон закъоны «Гуырдзысто​ны æвзарæн Кодекс» домæнты æмбæлонæй сарæзт æвзарджыты иууон номхыгъд.  
2. Æмбæлон æвзарæн къамистæ сифтонг кæндзысты æмбæстæгты номхыгъдты æмбæлон ивддзинæдты бахасты.  
3. Сыхон æвзарæн къамистæн æмбæстæгты номхыгъдтæ æргомæй базонгæ кæнынæн рахæс​сынц референдумы ауагъдмæ 10 бонæй раздæр.  

    Статья 22. Референдумон бюллетен  
1. Референдумон бюллетены банысангонд хъуамæ уа æмбæстаджы тыххæй арæзт фарста референдумæй рахæсгæ фарстайы тыххæй æмæ ацы фарстайыл дзуаппы гæнæнуæвæг вариант​тæ: «ойы» - «нæйы».   
2. Централон æвзарæн къамис бæлвырд кæны референдумон бюллетены формæйы, ифтонг кæны хъæугæ нымæцæй уыдон сцæттæ кæныны æмæ хъæлæсдæттынмæ иуылæрæгмæ 2-аг боны облæстон æвзарæн къамистæн адæтдзæн референдумон бюллетенты. Йæхи рдыгæй, облæстон æвзарæн къамис бюллетенты хъæлæсдæттыны райдыдмæ иуылæрæгмæ 12 сахатмæ адæтдзæн сыхон æвзарæн къамистæн. 

  3. Æмбæлон къамистæн бюллетенты алæвæрды тыххæй райсын-адæттыны акт арæзт цæуы 2 экземплярæй æвзарæн закъондæттынадæй сфидаргонд фæткæй.  
4. Референдумон бюллетен æмæ протоколтæ бахъуыды цауы мыхуыргонд цæуы бынæттон цæрджытæн æмбаргæ æндæр æазагыл дæр.  

    Статья 23. Хъæлæсдæттыны ауагъд  
1. Референдумы боны хъæлæсдæттын уагъд цæуы 8 сахатæй 20 сахатмæ.  
2. Хъæлæсдæттын арæзт цæуы специалон рахицæнгонд бæстыхайы, цыран арæзт ис фаг бæрцы кабинæтæ æмæ уаттæ сусæг хъæлæсдæттынæн. Бæрæггонд цæуы бюллетены дæттыны бынат, æвæрд дзы цæуы къопп æмæ цæстуынгæ бынатыл баныхасынц референдумæйы рахаст фарстаты текст.   
3. Алы æвзарæг дæр хъæлæс дæтты йæхæдæг. Референдумон бюллетенты дæтты сыхон æвзарæн къамис æвзарджыты номхыгъды бындурыл Гуырдзыстоны æмбæстаджы гоймагон бæлвырд​гæнæны (Гуырдзыстоны æмбæстаджы паспорты) бавдисыны цауы. Референдумон бюллетены райсын æвзарæг бæлвырд кæны номхыгъды йæ къухфыстæй. 

4. Уыцы цауы, кæд æвзарæгæн йæ бон нæу хъæлæсдæттыны бынатмæ æрбацæуын, уæд уый домынæй сыхон æвзарæн къамис бахæс кæны йæхи дыууæ уæнгæн ауадза уымæн хъæлæс​дæттын ацы æвзарæджы уæвыны бынатыл номхыгъды æфтуаны бындурыл, цæй тыххæйдæр пайдагонд цæуы иу ахæссинаг хъæлæсдæттæны къопп.  
5. Бæрндзинад хъæлæсдæттыны æмбæлон организацийæн бахæс цæуы сыхон æвзарæн къамистæн.  

    Статья 24. Хъæлæсдæттын  
1. Референдумон бюллетенты æвзарджытæ байдзаг кæнынц сусæг хъæлæсдæттыны кабинæйы кæнæ уаты. Референдумы хайадисæг бахахх кæны бюллетены бацамынд дзуаппы уыцы варианты, кæцыйæн йæ фарс хæцы.  
2. Æвзарæджы рдыгæй бюллетены йедзагкæнгæйæ тобæгонд у хъæлæсдæттыны кабинæйы кæнæ уаты æндæр гоймаджы уæвын. Æвзарæгæн, кæцыйæн нæй бюллетены хæдбарæй байдзаг​кæныны фадат, йæ бон у кабинæмæ кæнæ уатмæ бахона æндæр æвзарæг, æвзарæн къамисы уæнджы йеддæмæ.      
3. Йедзаг бюллетены хъæлæсдæттыны хайадисæг йæхæдæг ныппары хъæлæсдæттæн къоппы.  
    Статья 25. Хъæлæсдæттыны фæстиуджыты банымайын æвзарæн сыхы  
1. Хъæлæсдæттыны фæстиуджыты банымайын æххæст цæуы æвзарæн сыхтæм гæсгæйæ сыхон æвзарæн къамисы рдыгæй. Хъæлæсдæттыны фæудыл расидыны фæстæ сыхон æвзарæн къамистæ банымайынц  æнæспайдагонд бюллетенты.  
2. Сыхон æвзарæн къамис æвзарджыты иууон æмæ специалон номхыгъдты бындурыл саразынц æвзарджыты иумæйаг нымæцы, фæлæ æвзарджыты номхыгъдты къухфысттæм гæсгæйæ та – хъæлæсдæттыны хайадисæг æвзарджыты иумæйаг нымæцы.  
3. Ацы нымæцы сбæлвырды фæстæ байгом вæййы æвзарæн къоппытæ. Бюллетенты банымайын æххæст цæуы Гуырдзыстоны органон закъонмæ «Гуырдзыстоны æвзарæн Кодекс» гæсгæйæ.  
4. Сыхон æвзарæн къамис æвзарæн къоппыты уæвæг бюллетенты бындурыл бæлвырд кæны:  
а) уыцы æвзарджыты нымæцы, кæцытæ хъæлæс раттой референдумæй рахаст фарстайы позитивонæй аскъуыддзаг кæныны;  
б) уыцы æвзарджыты нымæцы, кæцытæ хъæлæс раттой ныхмæ;  
в) мæнгæй банымад бюллетенты нымæцы.  
5. Мæнгыл банымайынц æнæсбæлвырд хуызæджы бюллетенты, афтæ-ма бюллетенты дæр, кæцыты бахаххгонд у дыууæ варианты кæнæ сæ иу дæр нæй бахаххгонд. Референдумон бюллетены бæлвырдады гуырысхойы цауы фарстайы хъæлæсдæттынæй аскъуыддзаг кæны сыхон æвзарæн къамис.      
6. Сыхон æвзарæн къамис хъæлæсы банымайыны фæстиуджыты æвæстиатæй равзары йæхи рабадтыл æмæ саразы протокол. Протоколы банысангонд цæуы:  
а) æвзарæн облæсты номыр æмæ номæвæрд; референдумон сыхы номыр;  
б) референдумы номæвæрд;  
в) сыхон референдумон къамисы мыхуыры (печаты) æмæ регистраторты мыхуырты (печат​ты) номыртæ;
г) иууон номхыгъды æвзарджыты нымæц;  
д) специалон номхыгъды æвзарджыты нымæц;  
е) æвзарджыты иумæйаг нымæц (иууон æмæ специалон номхыгъдты æвзарджыты иумæйаг нымæцы хатдзæг);  
ж) референдумы хайадисæг æвзарджыты иумæйаг нымæц (номхыгъдты къухфысттæм гæсгæйæ);   
з) райст референдумон бюллетенты нымæц;  
и) æнæспайдагонд референдумон бюллетенты нымæц;  
к) хæлд референдумон бюллетенты нымæц;  
л) мæнгыл банымад референдумон бюллетенты нымæц;  
м) уыцы æвзарджыты нымæц, кæцытæ хъæлæс раттой референдумæй рахаст фарстайы позитивонæй аскъуыддзаг кæнынæн;  

н) уыцы æвзарджыты нымæц, кæцытæ хъæлæс раттой ныхмæ;  
о) протоколы сарæзты рæстæг æмæ бон (датæ);  
п) протоколы бæрæггæнæнтæ, кæцытимæ нæу разы къамисы уæнг (ацы фысты къамисы уæнг аразы графайы «сæрмагонд цæстæнгас» æмæ йыл къух æрфыссы);  
р) протоколы регистрацион номыр, регистрацийы датæ æмæ рæстæг (нысангонд цæуы прото​колы ратгæйæ).  
7. Протоколыл къух æрфыссынц сыхон æвзарæн къамисы сæрдар, сæрдары хæдивæг, нымæрдар æмæ уæнгтæ. Протокол æмæ нымад бюллетентæ æрвыст цæуы æмбæлон облæстон æвзарæн къамисы æвзарæн закъондæттынадæй сфидаргонд фæткæй.   

    Статья 26. Референдумы фæстиуджыты сбæлвырд кæнын æвзарæн облæстмæ гæсгæйæ  
1. Облæстон æвзарæн къамистæ сæхи рабадтытыл сбæлвырд кæнынц референдумы фæстиу​джыты сыхон æвзарæн къамистæй райсгæ протоколты бындурыл, цæй тыххæй дæр облæстон æвзарæн къамистæ бæлвырд кæнынц протоколы. Протоколы нысангонд цæуы:    
а) æвзарæн облæсты номыр æмæ номæвæрд;  
б) референдумы номæвæрд;  
в) референдумы датæ;  
г) æвзарджыты иумæйаг нымæц æвзарæн облæсты;  
д) референдумы хайадисæг æвзарджыты иумæйаг нымæц æвзарæн облæсты;  
е) райсгæ референдумон бюллетенты нымæц;   
ж) æнæспайдагонд референдумон бюллетенты нымæц;   
з) хæлд референдумон бюллетенты нымæц;   
и) мæнгыл нымад референдумон бюллетенты нымæц;  
к) уыцы æвзарджыты нымæц, кæцытæ хъæлæс раттой референдумæй рахаст фарстайы позити​вонæй аскъуыддзаг кæнынæн;   
л) уыцы æвзарджыты нымæц, кæцытæ хъæлæс раттой ныхмæ;  
м) протоколы сарæзты рæстæг æмæ бон (датæ);  
н) протоколы уыцы бæрæггæнæнтæ, кæцытимæ разы нæу къамисы уæнг (ацы фыстæн къамисы уæнг аразы графайы «Хицæнгонд цæстæнгас» æмæ йыл къух æрфыссы;  
о) протоколы регистрацион номыр æмæ регистрацийы датæ (нысангонд цæуы протоколы ратгæйæ).  
11. Протоколыл къух æрфыссынц облæстон æвзарæн къамисы сæрдар, сæрдары хæдивæг, нымæрдар æмæ уæнгтæ.  
12. Протокол æрвыст цæуы Централон æвзарæн къамисæн æвзарæн закъондæттынадæй сфидаргонд фæткæй.  
2. Æвзарæн сыхтæм гæсгæйæ алæвæрд референдумон бюллетентæ æфснайд сты облæстон æвзарæн къамисты референдумы фæстиуджыты официалон рапарахатмæ. 
3. Облæстон æвзарæн къамис равзардзæн облæстон сыхы ацы закъоны гуырымыхъхъæй халыны цауы æмæ йæхи цæстæнгасты референдумы фæстиуджыты мæнгыл банымады тыххæй æвæстиатæй бавдисдзæн Централон æвзарæн къамисæн. Хъаст ацы закъоны халыны тыххæй облæстон æвзарæн къамисæн гæнæн ис бавдиса иуылæрæгмæ референдумы ауагъды иннæ бонмæ; уый йæ дыккаг боны хъуамæ равзара æмæ йæхи цæстæнгас иуылæрæгмæ иннæбоны æнæмæнгæй хъуамæ  бавдиса Централон æвзарæн къамисæн. 

    Статья 27. Референдумы фæстиуджыты хатдзæг   
1. Централон æвзарæн къамис йæхи рабадтыл облæстон æвзарæн къамистæй райсгæ прото​колты бындурыл бæлвырд кæны референдумы фæстиуджыты.  
2. Централон æвзарæн къамис барлæвæрд у мæнгыл банымайа референдумы фæстиуæгтæ уыцы сыхты, цыран æрцыд ацы закъоны гуырымыхъхъæй халын. Ацы фарста Централон æвзарæн къамис хъуамæ равзара референдумы ауагъдæй иуылæрæгмæ 5 бонмæ. Ацы референ​думон сыхтæй райсгæ бæрæггæнæнтæ референдумы фæстиуджыты хатдзæджы рæстæджы æркаст нæ цæуынц.   
3. Централон æвзарæн къамисы рабадтыл арæзт цæуы протокол. Протоколы банысангонд цæуы:   
а) æвзарджыты иумæйаг нымæц;  
б) референдумы хайадисæг æвзарджыты нымæц;  
в) мæнгыл нымад референдумы референдумон бюллетенты нымæц;  
г) уыцы æвзарджыты нымæц, кæцытæ хъæлæс раттой референдумæй рахаст фарстайы позитивонæй аскъуыддзаг кæнынæн;  
д) уыцы æвзарджыты нымæц, кæцытæ хъæлæс раттой ныхмæ;  
е) протоколы сарæзты рæстæг æмæ бон (датæ). 
31. Протоколыл къух æрфыссынц Централон æвзарæн къамисы сæрдар, сæрдары хæдивæг, нымæрдар æмæ уæнгтæ. Протокол æвæстиатæй æрвыст цæуы Гуырдзыстоны президентæн.  
4. Централон æвзарæн къамис референдумы фæстиуджыты рапарахат кæны информацион фæрæзты æххуысæй (пресса, телевизи, радио) протоколы сарæзтæй æртæ боны æмгъуыдмæ.   
5. Референдумæй рахæсгæ фарста райстыл нымад æрцæудзæн, кæд уый позитивонæй аскъуыддзаг кæнынæн хъæлæс раттой хъæлæсдæттыны хайадисджыты æмбисæй фылдæр.  
6. (Ист у) .

7. Кæд разынд, цæмæй референдумы фæстаг фæстиуджытыл æндæвдад равдисын йæ бон уыд уыцы æвзарæн облæсты æвзарджытæн, кæцыты облæстон æмæ централон æвзарæн къамистæ референдумы фæстиуджытæ мæнгыл банымадтой, уæд Централон æвзарæн къамис барлæвæрд у 2 къуырийы æмгъуыдмæ æмбæлон къамистæн бахæс кæна дыккагæй хъæлæсдæттыны ауадзын.  

    Статья 28. Референдумы уынаффæйы тыхы бацыд 
1. Референдумы снысанæй референдумы фæстиуджыты рапарахатмæ æнæруадзгæ у референдумон фарстатыл уынаффæйы райсын.   
2. Референдумы фæстиуæгæн райсгæ уынаффæ йæ тыхы бацæуы уый рапарахаты бонæй, ис ын юридикон тых æмæ фæстаг у. Референдумы фæстиуджытæн ис комкоммæ архайды тых.  
3. Гуырдзыстоны закъондæттæн æмæ æххæстгæнæг хицауад хæсджын у референдумы фæстиуæгтæм гæсгæйæ иу мæймæ æмбæлонадмæ æркæна Гуырдзыстоны закъондæттæн æмæ æндæр акттæ.  
4. Референдумы фæстиуæгæн райсгæ уынаффæйы фæивын кæнæ аивын гæнæн ис æрмæст референдумæй.  
5. Референдумы фæстиуджыты мæнгыл банымайыны бар ис Гуырдзыстоны Конституцион  тæрхондоны закъонæй сфидаргонд фæткæй.  
    Статья 281. Референдумы конституциондзинадимæ баст дауы равзарын 
Референдумы регулиргæнæг нормæйы æмæ ацы нормæйы бындурыл ауадзинаг кæнæ ауагъд референдумы конституциондзинадимæ баст дауы Гуырдзыстоны президенты, Гуырдзыстоны Парламенты уæнгты иуылкъаддæр иу фæндзæмхайы кæнæ Гуырдзыстоны адæмон хъахъхъæнæ​джы хъасты бындурыл, органон закъонæй сфидаргонд фæткæй равзардзæн Гуырдзыстоны Конституцион тæрхондон.       
Гуырдзыстоны 2018 азы 21 июлы органон закъон  №3267 – веб-фарс, 13.08.2018 аз.
    Статья 29. Бæрндзинад рефенедумы тыххæй закъоны халынæн  
Бæрндзинад референдумы тыххæй Гуырдзыстоны закъоны халынæн бæрæггонд цæуы Гуырдзыстоны архайгæ закъондæттынадæй.
    Статья 30. 2015 азы 1-аг апрелмæ тæрхондоны рдыгæй æнæкуыстхъомæн нымад гоймæгтимæ баст барадон регулирад ивгæ периоды   
Гоймагæн, кæцыйы 2015 азы 1-аг апрелмæ тæрхондон æнæкуыстхъомæн банымадта æмæ кæцы стационары хуыссы, уымæн нæй референдумы æмæ плебисциты хайадисыны бар.   

Гуырдзыстоны 2015 азы 20 мартъийы органон закъон №3403 – веб-фарс, 31.03.2015 аз.
Статья 31. Ацы закъоны 3-аг статьяйы 11 пункты æмæ 4-æм статьяйы 11 пункты архайды æмгъуыд   

Ацы закъоны 3-аг статьяйы 11 пункт æмæ 4-æм статьяйы 11 пункт архайы «Гуырдзыстоны Конституцийы ивынады бахæссыны тыххæй» Гуырдзыстоны 2017  азы 13-æм октябры №1324-рс Конституцион закъоны архайдæй 12  азы дæргъы.

Гуырдзыстоны 2018 азы 5 сентябры органон закъон №3386 – веб-фарс, 24.09.2018 аз.

